
Annotatsiya: Ushbu maqolada sifat so’z turkumi va uning o'ziga xos xususiyatlari
to'grisida ma'lumot beriladi. Sifatlarning gapda qo’llanilishi hamda ma noviy
jihatlariga ko'ra qanday uslubiy xoslanishga ega bo’lishi haqida so’z yuritiladi.
Ta'kidlash lozimki, sifat so'z turkumining uslubiy xususiyatlari og'zaki nutqda uning
talaffuzi yoinki so'z ohangidan kelib chiqib belgilansa, yozma matnlarda sifatlarning
uslubiy xoslanishi ularning ifodalagan ma'nosiga ko 'ra tadqiq qilinadi.

METHODICAL PROPERTIES OF THE QUALITY WORD SYSTEM

Annotation: This article provides information about the adjective phrase and its
peculiarities. There is talk about the use of adjectives in speech and how they have a
methodological character in terms of spirituality. It should be noted that the
methodological features of the adjective phrase are determined in oral speech based on
its pronunciation or tone of voice, while in written texts the methodological
characterization of adjectives is studied according to their meaning.

METO/IUYECKHE CBOMCTBA CUCTEMBI CJIOB KAYECTBA

AHHOTanuA: B danHol cmambe npedcmas/ieHa UHPOpMayus o Npu1azameabHoM
€/1080CcOMEMAaHUU U e20 0cobeHHocmsx. Hdem pevb 06 ynompebaeHuu npuiazamenbHbiX
8 peyu U O MOM, KAK OHU HOCSM Memodo./102uveckull xapakmep ¢ MOYKU 3peHusl
dyxosHocmu. Caedyem  ommemumey, umo  MemodoJso2uveckue  NPu3HaKu
npu/siazamesnbHo20 C/1080COYeMAHUsl onpedeasilomcsi 8 YCMHOU pevyu HA OCHO8E e20
NpousHoweHusl uAu  UHMOHAyuu, mozda KAaK 8 NUCbMEHHbIX meKcmax
Memodo102u4eckas Xapakmepucmuka npu/1a2ameibHbiX U3y4aemcsi N0 ux 3Ha4eHuio.

Kiaw4yeBble cJ0Ba: kKayecmeo, JeKCUukKa, Memodosio2uyecKkue 0cob6eHHOCmU,
dyX08HOCMb, CMbICA, AHAU3, UCCAE008AHUE

Xususiyat

Maza-ta'm

O'zbek tilida qo’llanilayotgan har bir so'z o'ziga Xos ma'noviy jihatiga ega
hisoblanadi. Qaysidir so'z so'zning nomini ifodalasa, boshqa biri so’zning harakat
ifodalashiga ko'ra farglanadi. Yana shunday so'zlar guruhi borki, ular nomning
belgisini bildirishiga ko'ra turkum vazifasini bajaradi. Bu so'z turkumi sifat sanalib, biz
siz bilan tadqiq gilmoqchi bo’lgan ushbu maqolada ham aynan bu so'z turkumining
gaplarda uslubiy vazifa bajarishi xususida so'z yuritiladi.

Sifat - obyekt va subyektning belgisini ifodalovchi so'z turkumi hisoblanadi[2].
Qanday? ganaga? qaysi? so roglariga javob bo'luvchi ushbu so'z turkumi ko'rinish
jihatidan ravish turkumiga o’xshab ketadi[10]. Biroq shaxs yoki narsaning belgisini
ifodalovchi sifat turkumi harakat va holatning belgisini ifodalash xususiyatidan xoli va
bu aynan ravish turkumiga xos uslubiyat hisoblanadi. Ushbu turkum so'zlarning o'ziga
xos yasalish jihatlari mavjud va shu o'rinda ularni ta'kidlab o'tish o rinli:

a) Affiksatsion usul , ya'ni bunda gqo'shimchalar asosiy yasovchi vosita sifatida
qaraladi: gulli, guldor, sersuv va boshqalar;

b) Sintaktik usul - bunda ikki so'zning birikuvidan sifat turkumi yuzaga keladi:
sheryurak, quyonyurak, ogko'ngil va h.z.;

c) Takroriy usul - ushbu holatda bir so'zning aynan takrorlanishi orqali yangi
sifat hosil bo'ladi: yo'l-yo'l, gul-gul[3].

Sifat so'z turkumi ifodalagan ma'nosidan kelib chiggan holda bir necha
guruhlarga bo'linishi mumkin. Ta'kidlash lozimki, har bir sifat guruhi bir-biridan
shakllantirgan ma nosiga ko'ra tubdan farqlanadi:

Sifatning ma'noviy guruhlari(1-chizma).

Sifat so'z turkumi o'z doirasida ma'lum sinonimik qatorlarni yuzaga keltirishi
mumkin. Ushbu misolga e tibor bering:

[. Go'zal - chiroyli - xushro'y ;

[I. Badbashara - xunuk - turqi sovug.

Yuqorida Keltirilgan birinchi misollar guruhida neytral so'z sifatida, ya ni
dominanta sifatida “chiroyli” so'zini qayd etishimiz mumkin. “Chiroyli” leksemasiga
“O'zbek tilining izohli lug'ati” da quyidagicha ta'rif beriladi: husni odatdagidan ortiq,
ko'rkam, go'zal. “Yoshlik” jurnalidan olingan, chiroyli leksemasi ishtirok etgan ushbu
gapga diqqat qiling: “Shaharda shunday chiroyli gizlar bor - ko'rsang, ogzing
ochiladi”. Demak, affiksatsion usulda yasalgan ushbu so'z ma'noviy jihatdan go'zal va
xushro’y so'zlariga sinonimlik hosil qgilar ekan.

Demak, mantiqiy jihatdan ham go'zal va xushro'y leksemalarining subyektga
nisbatan ishlatilishi ma'noning yanada oydinlashuviga xizmat qilar ekan.

Keltirilgan ikkinchi sinonimik qatorda xunuk so'zi denonat vazifasini bajargan,
badbashara va turqi sovuq so zlari ushbu so'zga ma'nodoshlik hosil gilgan. “Ko rinishi
yoqimsiz, ko'rimsiz, yoqimli emas” ma'nosi keltirilgan Wikipedia online ochiq
lug'atida xunuk leksemasining ,aslida, “sovuq”, “salqin” ma'nosiga ega ekanligi

to'g'risidagi ma'lumotlar qayd etib o'tiladi[9]. Xunuk so’ziga ma'nodoshlik hosil gilgan
turqgi sovuq birligi, aslan olganda, frazeologik birikma sanaladi. Ushbu ikki so'z
o'rtasida nozik ma'noviy farglanish mavjud bo’lib, ularning ba'zi hollarda birining
o'rnida ikkinchisini ishlatish mutlaqo g alizlikni Kkeltirib chiqaradi:

[. Xunuk odam - turqi sovuq odam.

[1. Xunuk hayvon - turqi sovuq hayvon.

Yuqorida qayd etilgan birinchi misolda xunuk va turqi sovuq so'zining odam
leksemasiga nisbatan ishlatilishi ma'noga putur yetkazmagan bo'lsa-da, biroq ikkinchi
misoldagi sinonimik gatorning “hayvon” so’zi bilan birgalikda go’llanilishi ma'noviy
jihatdan biroz g'alizlikka sabab bo’lgan. To'g'ri , xunuk hayvon birikmasi uslubiy
jihatdan o'rinli ishlatilgan , ammo turqgi sovuq paremasi ma'nosining buzilishiga sabab
bo’lgan.

Sifat so'z turkumi stilistik jihatdan ham ma’lum nutq uslublari doirasida qo'llana
olishi bilan ham ahamiyatli bo'lishi mumkin. Sababi, ba'zi nutq uslubida qo’llanilgan
sifat turkumini boshqa nutq uslubida qo'llash ma'noga butkul putur yetkazadi.
So'zlashuv uslubi va badiiy uslub sifat so’'z turkumining barcha so'z va leksemalarini
“gabul qila oladigan” uslublar sanaladi. So'zlashuv va badiiy uslublardan olingan ushbu
misollarga e'tibor bering:

- Dilobar - yaxshi qiz, kelin qilsang arziydi-ya, oy desa oydak , kun desa kundak
qiz (so'zlashuv uslubi).

- Uzun tunlar bunchalar uzun,

Uzun tunlar bunchalar mahzun(badiiy uslub)

Publisistik uslubda ham sifatning barcha turlari mahsuldor qo'llanavermaydi.
Ommaviy axborot vositalarining talabidan kelib chiggan holda uslubiy xoslangan
sifatlar qo’llanilishi mumkin. Biroq , shu o'rinda ta'kidlash lozimki, sifat turkumining
ilmiy va rasmiy uslublarda foydalanilishi ikkilamchi hodisa sanaladi. Sababi, har bir
sifatga xos so'zlarni ushbu uslublarda ishlatish ularning ma'nosiga ta'sir o'tkazadi.
Shunday sifat turkumiga oid so'zlar borki, ularni ilmiy va rasmiy uslublarda ishlatish
juda ham noo'rin, xususan, turqgi sovuq, odamiy, go'zal va hokazo. Sifatga oid so'zlar
qanchalik neytral holatda ishlatilsa, nutq uslubining ham shunchalik ravonlashuviga
yordam beradi.

Xulosa sifatida aytishimiz mumkinki, shaxs yoki narsalarning belgisini ifodalovchi
sifat so’z turkumi o'ziga xos uslubiy xususiyatlarga ega. Ularning ma'noviy guruhiga
ko'ra ma’lum holatda qo’'llanilishi sifatga oid so'zlarning ma'no nozikliklarini
anglashni talab qiladi.

